ქალაქ  თბილისის მუნიციპალიტეტის მერის მოადგილეს
ქალბატონ ნინო ხატისკაცს

ქალბატონო ნინო,
საქართველოს შრომის, ჯანმრთელობისა და სოციალური დაცვის სამინისტროს სოციალური დაცვის დეპარტამენტიდან გადმოგზავნილი (N01/51794, 05.07.2016 წ.) თქვენი 2016 წლის 1 ივლისის N10/170681 (N70976, 04.07.2016 წ.) წერილის პასუხად, რომელიც ეხება სააგენტოს მონაცემთა ბაზებიდან გარკვეული ინფორმაციის გამოთხოვას, სსიპ-სოციალური მომსახურების სააგენტო, კომპეტენციის ფარგლებში, გაცნობებთ:
თქვენ მიერ წარმოდგენილი, მონაცემთა სუბიექტების წერილობით თანხმობებში, მონაცემთა სუბიექტი გაძლევთ უფლებას, ქალაქ თბილისის მუნიციპალიტეტის საკრებულოს 2015 წლის 27 ნოემბრის №28-116 დადგენილებით დამტკიცებული „ქალაქ თბილისის მუნიციპალიტეტის ტერიტორიაზე უსახლკაროდ რეგისტრაციისა და თავშესაფარი ფართით უზრუნველყოფის წესის“ მე-2 მუხლით გათვალისწინებული კრიტერიუმების გადამოწმების მიზნით, მოხდეს მისი ფინანსური, ქონებრივი და ოჯახირი მდგომარეობის, პერსონალური და სხვა მონაცემების პერიოდული გადამოწმება ნებისმიერი შესაძლო წყაროდან. 
ქალაქ თბილისის მუნიციპალიტეტის საკრებულოს 2015 წლის 27 ნოემბრის №28-116 დადგენილებით დამტკიცებული „ქალაქ თბილისის მუნიციპალიტეტის ტერიტორიაზე უსახლკაროდ რეგისტრაციისა და თავშესაფარი ფართით უზრუნველყოფის წესის“ მე-2 მუხლით განსაზღვრული კრიტერიუმები უკავშირდება პირის რეგიტრაციას, უძრავ ქონებაზე საკუთრების ან მართლზომიერი სარგებლობის/ფლობის უფლებას, შემოსავლებს და საზღვრის კვეთას. აღნიშნული კრიტერიუმების გადამოწმების წყაროდ კი გამოყენებულ უნდა იქნეს, შესაბამისად, სსიპ-სახელმწიფო სერვისების განვითარების სააგენტოს მონაცემთა ბაზა, საჯარო რეესტრის მონაცემები, ფინანსთა და შინაგან საქმეთა სამინისტროების შესაბამის მონაცემთა ბაზები. 
„ქალაქ თბილისის მუნიციპალიტეტის ტერიტორიაზე უსახლკაროდ რეგისტრაციისა და თავშესაფარი ფართით უზრუნველყოფის წესით“ გათვალისწინებული სერვისი არ არის დამოკიდებული „სოციალურად დაუცველი ოჯახების მონაცემთა ერთიან ბაზაში“ ამ სერვისის მაძიებლის რეგისტრაციასა და მისი ოჯახის სოციალურ-ეკონომიკური მდგომარეობის მაჩვენებელზე.
„პერსონალურ მონაცემთა დაცვის შესახებ“ საქართველოს კანონის მე-4 მუხლით განსაზღვრული პრინციპების თანახმად, მონაცემები შეიძლება დამუშავდეს მხოლოდ კონკრეტული, მკაფიოდ განსაზღვრული, კანონიერი მიზნებისათვის და იმ მოცულობით, რაც აუცილებელია ამ  მიზნის მისაღწევად. მონაცემები უნდა იყოს იმ მიზნის ადეკვატური და პროპორციული, რომლის მისაღწევადაც მუშავდება.
 აღნიშნული კანონის 44-ე მუხლით, გათვალისწინებულია ადმინისტრაციული პასუხისმგებლობა ამავე კანონით გათვალისწინებული მონაცემთა დამუშავების პრინციპების დარღვევისათვის.
ამდენად, სააგენტოს არ გააჩნია სამართლებრივი საფუძველი, დააკმაყოფილოს თქვენი მოთხოვნა.
[bookmark: _GoBack]აქვე გაცნობებთ, რომ ქალაქ თბილისის მუნიციპალიტეტის მერიას, სსიპ-სოციალური  მომსახურების სააგენტოსაგან მიეწოდება ინფორმაცია „სოციალურად დაუცველი ოჯახების მონაცემთა ერთიანი ბაზიდან“, მოქმედი კანონმდებლობით განსაზღვრული სხვა კანონიერი მიზნების მისაღწევად.

